
Врз основа на член 10 став 2 од Законот за социјалната заштита (“Службен весник на РМ” бр. 79/09)  , Владата на Република Македонија на седницата одржана на 16.09.2009 година донесе

П Р О Г Р А М А

за условен паричен  надоместок за средно образование 
I. Појдовна основа

Програмата за условен паричен  надоместок за средно образование има за цел подобрување на пристапот и квалитетот на образованието за ученици во средно образование од домаќинства кои се корисници на право на социјална парична помош.
Со оваа програма ќе се обезбедат дополнителни парични надоместоци за учениците, кое право е условено со запишување и посетување на средното образование и има за цел да го зголеми бројот на лица запишани во средно образование од домаќинства корисници на правото на социјална парична помош, како и реализацијата на задолжително средно образование во Република Македонија. 
Оваа програма ќе се спроведува за учебната година септември 2009 / јуни 2010 година . 
II. Корисници

Корисници на оваа програма се ученици од домаќинства кои се корисници на право на социјална парична помош и  од домаќинства на кои поради работно ангажирање за извршување на јавни работи времено им мирува правото на социјална парична помош ( во понатамошниот текст:  корисник ).
Корисникот го остварува правото на условен паричен  надоместок за средно образование доколку:
· не остварува право на детски додаток, согласно Законот за заштита на децата;

· е запишан во средно училиште и

· е на средношколска возраст, согласно Законот за средно образование.
Корисникот го користи правото на условен паричен  надоместок за средно образование под следните услови:

· се додека е  редовен ученик и
· присуствува на најмалку 85% од вкупниот број на часови предвидени со училишниот распоред и програма;

Правото на условен паричен  надоместок за средно образование престанува во следните случаи:

· корисникот матурирал од средно училиште или повеќе  не е на средношколска возраст;
· корисникот го прекинал посетувањето на средно училиште;

· доколку правото е остварено врз основа на невистинити или нецелосни податоци;
· корисникот остварил право на детски додаток и
· родителотот/старателот или носителот на правото на социјална парична помош поднесе барање за престанок на првото на условен паричен  надоместок за средно образование.

Родителот/старателот има обврска да извести за секоја промена која се однесува на:

· промена за статусот на член на домаќинството за корисникот;
· промена на училиште ( корисникот го променил или го напуштил училиштето );
· промена на носителот за исплата и
· промена на домашната адреса.
III. Мерки

Годишниот износ на условениот паричен  надоместок за средно образование во учебната 209/2010 година по корисник изнесува 12.000 МКД.  

Надоместокот ќе се исплаќа за корисниците на двомесечна основа. За да се оцени најдобриот модел за поттикнување на корисниците за исполнување на условите за користењето на правото на условен паричен надоместок за средно образование, оваа програма ќе се имплементира преку четири различни модалитети на исплата – два поврзани со периодот на исплата и мотивацијата за завршување на училишна година (еднакви исплати на надоместокот во секое тримесечје или пониски исплати на почетокот на училишната година, а повисоки на крајот) и два поврзани со примателот на надоместокот (родител/старател или носител на правото на социјална парична помош). 

Модалитети на исплата
· Квартален начин на плаќање со нееднакви износи
· 1-ва исплата  (декември)     2.000 МКД 

· 2-ра исплата  (февруари)    2.000 МКД 

· 3-та исплата  (мај)                2.000 МКД 

· 4-та исплата  (јули)              6.000 МКД

· Квартален начин на плаќање со еднакви износи
· 1-ва исплата  (декември)    3.000 МКД

· 2-ра исплата  (февруари)   3.000 МКД

· 3-та исплата  (мај)               3.000 МКД

· 4-та исплата  (јули)              3.000 МКД

Модалитети за примателот на надоместокот
· исплата на носител на право 
· исплата на мајката/старателот
Со примена на статистички методи на избор, беа одредени општините во кои ќе се применуваат различните модели на исплата и приматели на надоместокот и тоа: 

	Модалитети 
	Плаќање со еднакви износи
	Плаќање со нееднакви износи

	Исплата на мајката/старателот

	Арачиново

Брвеница

Бутел

Велес

Виница

Врапчиште

Гази Баба

Градско

Демир Капија 

Илинден

Конче

Крива Паланка

Осломеј

Пехчево

Прилеп

Росоман

Чаир  
Чашка

Чешиново - Облешево

Чучер Сандево

Штип
	Битола
Вевчани

Гостивар

Дебар

Дојран

Ѓорче Петров

Зајас

Кратово

Крушево

Липково

Маврово -Ростуша

Неготино

Новаци

Пласница

Пробиштип

Радовиш

Ресен

Сопиште

Старо Нагоричане

Струга

Центар -Скопје

	Исплата на носител на право 

	Богданци 

Валандово

Дебарца

Делчево

Долнени

Другово

Зелениково

Зрновци

Јегуновце

Кавадарци

Кисела Вода

Кочани

Могила

Охрид

Петровец

Сарај

Свети Николе

Студеничани

Теарце

Тетово

Центар Жупа


	Аеродром

Берово

Боговиње

Босилово
Василево 

Вранешница

Гевгелија

Демир Хисар

Желино

Карбинци
Карпош

Кичево

Кривогаштани

Куманово

Лозово

Македонска Каменица

Македонски Брод

Ново Село

Ранковце

Струмица

Шуто Оризари




Поднесување на барање
Корисниците на социјална парична помош треба за поднесат барање за остварување на право на условен паричен  надоместок за средно образование  до 30 октомври 2009 година. За корисниците на кои ќе им се одобри правото, ќе се смета дека се вклучени  во оваа програма од 01 септември 2009 година. Исплатата на правото ќе се врши се додека е исполнет условот за присуство на наставата  од 85%, од редовните наставни часа. 

IV. Носители

Оваа програма ќе се спроведе од Министерство за труд и социјална политика, центрите за социјална работа, Министерство за образование и наука, средните училишта и Министерството за финансии, согласно со Прирачник за администрирање на Програма за условен паричен надоместок за средно образование,  донесен од Министерството за труд и социјална политика.
V. Извори на средства

Средствата за условени парични надоместоци за образование се обезбедени преку Договор за заем со  Меѓународната Банка за обнова и развој - Светска банка за Проектот за условени парични надоместоци   во износ од 19.300.000,00 Евра.
Се проценува дека со Програмата за условен паричен  надоместок за средно образование ќе бидат опфатени 18.800 ученици  од домаќинствата кои се корисници на Социјална парична помош. Годишниот износ на надоместокот за условениот паричен  надоместок за средно образование за секое дете/адолесцент кое ќе ги исполни условите  изнесува 12.000,00 МКД. 
Потребните годишни средства за реализирање на оваа програма се 225.600.000,00 денари.
Исплатата на средствата за Програмата за условен паричен надоместок за образование ќе се врши преку процесот кој се користи за исплата на постојните социјални  парични надоместоци .
Оваа програма влегува во сила наредниот ден од денот на објавувањето во „Службен весник на Република Македонија“.
Бр.19-4590/1
16 септември 2009  година
          Скопје               







                                                                          
ПРЕТСЕДАТЕЛ НА ВЛАДАТА 

                                                                            НА РЕПУБЛИКА МАКЕДОНИЈА 

                                                                           М-р  Никола Груевски

